
Hymn in praise of Goddess Tripurasundari in 36 verses

ஷட்த்ரிம்ஶந்நவமல்லிகாஸ்தவ:

யா மாதா ஸத³ஸத்³விலக்ஷணபராஸம்வித்ஸ்வரூபா ஸதா³
ஜாக்³ரத்ஸ்வப்நஸுஷுப்திவ்ரு’த்திவிலஸத்ஸ்பூ²ர்தி: பரா வைக²ரீ ।

இச்சா²தி³த்ரயத⁴ர்மிணீ பரகு³ஹாஹந்தாப்ரகாஶாத்மிகா
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 1॥

யாம் மூலாம்பு³ஜகர்ணிகாப்ரவிலஸத்காமாக்²யபீடே² பராம்
ஸோமார்காநலதீ³ப்திமக்ஷரதநும் பா³லாம் விமர்ஶாத்மிகாம் ।

த்⁴யாயந்த:ஸஹஸா ப⁴ஜந்தி கவிதாபாண்டி³த்யமத்யத்³பு⁴தம்
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 2॥

யாமம்போ⁴ஜம்ரு’ணாலதந்துஸுதநும் வித்³யுத்ஸஹஸ்ரப்ரபா⁴ம்
கூஜந்தீம் குலகுண்ட³கே²லநபராம் ப்ராணாநிலோத்³யோஜநீம் ।

ஓட்³யாணே பரிசிந்தயந்தி க்ரு’திந: பீயூஷவர்ஷாப்தயே
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 3॥

யாம் ஸ்ம்ரு’த்வா மணிபூரகே ரவிநிபே⁴ ரௌத்³ரே க்ரு’ஶாந்வாலயே
பஶ்யந்தீம் பத³வாக்யபத்³யரசநாபாண்டி³த்யஸம்வர்தி⁴நீம் ।

வக்த்ராம்போ⁴ருஹஸௌத⁴நர்தநநடீம் பஶ்யந்தி ஶைவா:ஸதா³
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 4॥

யாம் த்⁴யாயந்தி விதூ⁴தபாபஹ்ரு’த³யா ஹ்ரு’த்புண்ட³ரீகாம்ப³ரே
நிர்தோ³ஷாருணரத்நதீ³பதுலிதாம் ப்ரஜ்ஞாநஸீமந்திநீம் ।

ஸம்லப்³து⁴ம் ஸகலாத்மிகாம் பரமந:காயப்ரவேஶாக்ரியாம்
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 5॥

யாம் ஜாலந்த⁴ரப³ந்த⁴நோர்த்⁴வக³மநாம் சக்ரே விஶுத்³தௌ⁴ ஶர-
ஜ்ஜ்யோத்ஸ்நாகாஶநிபே⁴ ஸ்வராக்ஷரலஸத்³த்³வ்யஷ்டாப்³ஜபத்ராந்விதே ।

த்⁴யாயந்த்யாத்மஸுகா²நுபூ⁴திமமலாம் லப்³து⁴ம் சிரஞ்ஜீவிதாம்
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 6॥

ஷட்த்ரிம்ஶந்நவமல்லிகாஸ்தவ:

யாம் பஶ்யந்தி புராணபுண்யலஸிகா:ஶ்ரீதே³ஶிகாஜ்ஞாத⁴ரா
ப்⁴ரூமத்⁴யத்³வித³லாம்பு³ஜப்ரவிலஸச்சாந்த்³ரீகலாம் ஶாஶ்வதீம் ।

நித்யாநந்த³ஸுதா⁴ஸமுத்³ரலஹரீக்ரீடா³நுபூ⁴த்யை ஸதா³
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 7॥

யாம் பார்ஶ்வஸ்தி²தஹம்ஸவர்ணவிலஸத்³பி³ந்தௌ³ த்ரிவர்ணாத்மிகாம்
ப்ரத்³யும்நீயகலாமயீம் நிஜஸுகோ²த்³போ³த⁴ப்ரஸாதோ³த³யாம் ।

ஸித்³தா⁴ந்தார்த²ரதா ஜிதேந்த்³ரியகணா த்⁴யாயந்த்யபே⁴தா³ய வை
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 8॥

யாமர்தே⁴ந்து³ஸரோருஹேऽர்த⁴ஶஶப்⁴ரு’த்³ரூபே ஹிமாம்ஶுப்ரபே⁴
பஶ்யந்த்யாத்மஸுகா²ய விஸ்வநமயீம் தத்தந்த்ரஸங்க்²யாலவை: ।

ஹ்ரு’ல்லேகா²மநுபாரகா³ நியமிதப்ராணாதி³ஸர்வேந்த்³ரியா:
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 9॥

ரோதி⁴ந்யம்பு³ருஹே த்ரிகோணருசிரே ஜ்யோத்ஸ்நாநிபே⁴ ஸர்வதா³
த்³வாத்ரிம்ஶல்லவமாநநிஸ்வநவஹாம் பஶ்யந்தி யாம் கே²சரீம் ।

மாயாக்ரீட³நபேஶலாநிஜபதா³நந்தா³ப்தயேऽப்யத்³பு⁴தம்
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 10॥

நாதா³ப்³ஜே வரபத்³மராக³மணியஷ்ட்யா ஸ்பர்த⁴மாநாம் பராம்
க³ச்ச²ந்தீம் ஶிவதா⁴ம ஷோட³ஶலவத்⁴யாநாத்மிகாம் ஸம்விதா³ ।

தாராநாயகபா⁴நுஸங்க³ரஸிகா: பஶ்யந்தி முத்³ராந்விதா:
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 11॥

நாதா³ந்தேऽஷ்டலவத்⁴வநிப்ரகடிதாம் வித்³யுச்ச²டாபா⁴ஸுராம்
யாம் ஸவ்யஸ்தி²தபி³ந்து³லாங்க³லமிவா ஸ்வம் ரூபமாபி³ப்⁴ரதீம் ।

யாந்தீமூர்த்⁴வகுலம் யமாதி³நிரதா: பஶ்யந்த்யக²ண்டா³ப்தயே
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 12॥

திர்யக்³பி³ந்து³யுக³ஸ்ய வாமவிசரத்³ரேகா²மயே நிர்மலே
ஶக்த்யப்³ஜே தருணார்கரோசிஷி ச யாம் பஶ்யந்தி லக்ஷேக்ஷணா: ।

ஸ்வாநந்தா³ய சதுர்லவஸ்வநமயீம் ஶ்ரீபாது³காகா³மிநீம்
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 13॥

பி³ந்த்³வாஶ்லிஷ்டக்ரு’ஶாநுகோணதநுமத்யாம் வ்யாபிகாயாம் ஸதா³
பா³லோஷ்ணாம்ஶுருசௌ பராம் லவயுக³த்⁴யாநாத்மிகாம் ஸம்வித³ம் ।

ஷட்த்ரிம்ஶந்நவமல்லிகாஸ்தவ:

யாம் பஶ்யந்தி மநீஷிண:குலவதூ⁴பாதா³ப்³ஜரேணூத்³வஹா:
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 14॥

ஊர்த்⁴வாதோ⁴விலஸத்ஸுபி³ந்து³யுதரேகா²ம்போ⁴ருஹே நிர்மலே
ஸூர்யாபே⁴ ஸமநேதிநாம்நி லவநிஸ்வாநாத்மிகாம் சேதநாம் ।

யாம் பஶ்யந்த்யமநஸ்கயோக³விப⁴வாயாந்தர்முகா²ராத⁴கா:
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 15॥

உந்மந்யம்பு³ருஹே த்³விஷட³தி³நமணிஜ்யோதிர்மயே சிந்மயீம்
பி³ந்த்³வாதா⁴ரஸமுல்லஸத்ஸரலஸத்³ரேகா²மயே யோகி³ந: ।

யாம் பஶ்யந்த்யணிமாதி³விக்⁴நத³லநே தீ⁴தை⁴ர்யவிஜ்ஞாநிந:
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 16॥

யாம் தா⁴த்ராதி³விஹீநதா⁴மரஸிகாம் ஜ்ஞாத்ராதி³விஶ்ராந்திகாம்
ஆத்மாராமபராயணஶ்ருதிஶிரோமௌநார்த²ரூபாம் ஶிவாம் ।

நிர்த்³வந்த்³வாத்மபராயணா அநுப⁴வந்த்யாநந்த³ஸீமாதிகா:³
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 17॥

யாமாபா³லபு³தா⁴ஜ்ஞகோ³பவிதி³தாஹம்ரூபிணீம் ஸர்வதா³
ஸர்வோபப்லவமுக்ததா⁴மரமணீம் ஸ்வாநந்த³லீலாவதீம் ।

நிஸ்த்ரைகு³ண்யபராபரேதரரஸா:ஸ்வேநைவ பஶ்யந்த்யஹோ
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 18॥

யாம் ப்ரஜ்ஞேதி வத³ந்தி கேசிதி³தரே ஸத்³ரூபிணீத்யாதி³மாம்
ஶூந்யம் கேசித³ஜேதி கேசித³பரே ஜாட்³யாத்மிகேத்யத்³பு⁴தம் ।

ஜாட்³யாஜாட்³யமயீதி கேசிதி³தரே தத்³ப்³ரஹ்ம ஸர்வாத்மகம்
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 19॥

யா காஷ்டா² பரமா க³தி: பரமபூ⁴த³ஸ்பந்தி³நீ ஸ்பந்தி³நீ
ஸ்ரு’ஷ்ட்வாதௌ³ நிகி²லம் சராசரமித³ம் ஸ்வஸ்மிந் ப்ரவேஶ்யேச்ச²யா ।

க்ரீட³த்யேகரஸாத்மிகாபி ப³ஹுதா⁴ பா⁴தீவ யா ஸர்வகா³
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 20॥

யாஹம்ப்ரத்யயஸாக்ஷிணீ ஜக³து³பாதா³நம் ச நிஷ்காரணம்
யாவஸ்தா²த்ரயவர்ஜிதாபி ஸகலாவஸ்தா²த்மிகா ஸம்விதா³ ।

யா போ⁴க்த்ரு’த்வவிலக்ஷணாபி ஸததம் போ⁴க்த்ரீ ப்ரமோதா³ந்நிஜாத்
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 21॥

ஷட்த்ரிம்ஶந்நவமல்லிகாஸ்தவ:

ஸர்வாநுக்³ரஹத⁴ர்மிணீ ஸ்வயமபூ⁴த் ஸாதா³க்²யத⁴ர்மேண யா
லோகாநாம் பரமேஶ்வரீ கில திரோதா⁴நேந த⁴ர்மேண யா ।

யா நாஶஸ்தி²திஸ்ரு’ஷ்டித⁴ர்மவிப⁴வை ருத்³ராதி³மூர்த்யாத்மிகா
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 22॥

யா ஸோமார்கமஹீஜலாக்³நிமருதா³காஶாத்மதே³ஹை:ஸதா³
ஸர்வம் விஶ்வமித³ம் த³த⁴த்யாபி பரம் நிர்தே³ஹலேபாத்³பு⁴தம் ।

யா வேதா³க³மஶாஸ்த்ரமூலகு³ருரப்யவ்யாஜமௌநாத்மிகா
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 23॥

ஸூக்ஷ்மாத் ஸூக்ஷ்மதமா விபோ⁴ர்விபு⁴தமா யா மத்⁴யமா ஸர்வதா³
ஶ்ரோத்ராதே:³ ஶ்ரவணாதி³ராத்மநி சிதா³பா⁴ஸோ மதௌ ப்ரேரிகா ।

விஶ்வோ ஜாக்³ரதி தைஜஸ: பரமபூ⁴த் ஸ்வப்நே ஸுஷுப்தௌ ஸுக²ம்
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 24॥

நிர்தோ³ஷா ஸகலாந்தரங்க³ரமணீயாப்யத்³பு⁴தம் நிஷ்க்ரியா
யா ஸர்வேந்த்³ரியகர்மகர்த்ர்யபி ஸதாம் பாஶாஷ்டகச்சே²தி³நீ ।

நிர்லோபா⁴ நிகி²லப்ரபஞ்சமமதாஹந்தாத்மிகாப்யத்³வயீ
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 25॥

அத்⁴வாதீதசரித்ரவத்யபி ஸதாம் ஸந்மார்க³ஸந்த³ர்ஶிநீ
யா பூஜாவிமுகீ² ந்ரு’ணாம் நிஜபதா³ர்சாயாம் நியந்த்ரீ பரம் ।

ஸர்வாஹங்க்ரு’திரூபிணீ நதஜநாஹங்காரவிச்சே²தி³நீ
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 26॥

யா பஞ்சாநநமஞ்சமத்⁴யவிலஸத்காமேஶ்வராங்கஸ்தி²தா
நித்யா பூஜிதபாத³பத்³மயுக³ளா நித்யோத்ஸவாஹ்லாதி³நீ ।

ஸர்வாநந்த³க்³ரு’ஹோஜ்ஜ்வலா கு³ருக்ரு’பாபீயூஷட்டக்³கோ³சரா
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 27॥

நைஷ்கர்ம்யா ஸ்வயமப்யஹோ நிஜக்ரு’பாபாத்ரஸ்ய யத் ஸஞ்சிதம்
ப்ராரப்³த⁴ம் க்ஷபயத்யநந்யக³திகம் தம் யாகரோத்³தே³வதாம் ।

நிர்த⁴ர்மிண்யபி ஸர்வதா³ நிஜநதாயாநந்த³தா³யிந்யஹோ
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 28॥

யா ப்³ரஹ்மாண்ட³ஜக³த்ப்ரஸூரபி ஸதா³ தாருண்யவத்யத்³பு⁴தம்

ஷட்த்ரிம்ஶந்நவமல்லிகாஸ்தவ:

ஸர்வைஶ்வர்யரதாபி க³ர்வமத³மாத்ஸர்யாதி³ஹீநா பரம் ।
த்ரைலோக்யேஶ்வரராஜ்ஞ்யபி ஶ்ரிதஜநைர்த³த்தம் ப்ரக்³ரு’ஹ்ணாத்யஹோ

தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 29॥
யா ப⁴க்தோத்தமசேதஸஶ்சபலதாம் ஹந்த்ரீ குரங்கே³க்ஷணா

சித்ரம் காமரிபோர்மநஶ்சபலதாம் தா³த்ரீ ஸ்வரூபேண ச ।
மோஹம் ஹந்தி நதஸ்ய மந்த³ஹஸிதைர்மோஹம் வித⁴த்தே விபோ:⁴

தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 30॥
யஸ்யா: பத்³மத³லாயதாக்ஷிகருணாபாத்ராணி வாண்யாத³ய-
ஸ்தத்தத்கார்யபரா ப⁴வந்தி க்ரு’திநோ ப்³ரஹ்மேந்த்³ரருத்³ராத³ய: ।

யஸ்யா: பாத³ஸரோஜஸேவநபரா நந்த³ந்த்யஹோ ஸித்³த⁴ய:
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 31॥

தி³வ்யஶ்ரீசரணாரவிந்த³விக³லத்பீயூஷஸர்பி: ப்லுதம்
ஜ்ஞாநாக்³நௌ ஸுமந:ஸ்ருசா ஜட³மித³ம் த்³ரு’ஶ்யம் தப:ஸம்ஸ்க்ரு’தம் ।

யஸ்யை ப⁴க்திஸதீஸமந்விதபு³தா⁴ ஜுஹ்வத்யஜஸ்ரம் பரம்
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 32॥

யா ஶ‍்ரு’ங்கா³ரரஸோபதே³ஶநகு³ரு:ஶ்ரீகாமஜேது:ஸதா³
காருண்யாம்ரு’தவ்ரு’ஷ்டிபூர்ணஜலமுக் ஶ்ரீநீலகண்ட²ப்ரியா ।

பஞ்சேஷோர்விஜயஶ்ரியோ த்⁴வஜபடீ யா ஶாந்திஸீமாநடீ
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 33॥

வித்³யோத்³யாநமராலிகா பரஶிவோத்ஸங்கோ³ல்லஸச்சா²ரிகா
மேநாபுண்யஸுபஞ்ஜராஶ்ரிதஶுகீ காத்யாதநீ யாம்பி³கா ।

ஶ்ரீபாண்ட்³யேஶ்வரகீர்திகல்பலதிகா காஞ்சீபுரீநாயிகா
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 34॥

லோகாநாம் பரமௌஷத⁴ம் ப⁴க³வத³த்⁴வம்ஸாய வித்³யாப்தயே
மூகாநாமம்ரு’தாப்³தி⁴வீசிகவிதாபாண்டி³த்யஸீமாப்தயே ।

நிஸ்த்ரைகு³ண்யபராத்பரஸ்ய மத³நோத்³ரேகாய சித்ரம் ச யா
தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 35॥

நித்யைஶ்வர்யவதீ மஹாகு³ணவதீ ஸத்புத்ரஸம்பத்³வதீ
ஸத்ஸௌபா⁴க்³யவதீ பதிப்ரியவதீ ப்ராஜ்ஞேஶ்வரீ பார்வதீ ।

ஸத்ஸௌந்த³ர்யவதீ ஶிவவ்ரதவதீ ஸாத்⁴வீ ச யா ஶாஶ்வதீ

ஷட்த்ரிம்ஶந்நவமல்லிகாஸ்தவ:

தாம் நௌமி த்ரிபுராம் பராபரமயீம் ஸ்வாநந்த³ஸம்வித்தயே ॥ 36॥
ஷட்த்ரிம்ஶந்நவமல்லிகாஸ்ரஜமிமாம் த்யாகே³ஶபாதா³ர்பிதாம்

ப்ரஜ்ஞாஸூத்ரஸுகு³ம்பி⁴தாம் கு³ருக்ரு’பாநந்தா³ம்ரு’தாப்லாவிதாம் ।
யோ த⁴த்தே ஹ்ரு’தி³மூர்த்⁴நி நிஶ்சலதி⁴யா ஶ்ரோத்ரேண வாசாத²வா

தஸ்மை தா³ஸ்யதி தே³வதா ஶிவபத³ம் ஸத்புத்ரஸம்பத்ஸுக²ம் ॥ 37॥
இத்யாநந்த³நாத²பாத³பபத்³மோபஜீவிநா காஶ்யபகோ³த்ரோத்பந்நேநாந்த்⁴ரேண
த்யாக³ராஜநாம்நா விரசித:ஷட்த்ரிம்ஶந்நவமல்லிகாஸ்தவ:ஸம்பூர்ண: ।

